
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament 
Ewropew, dwar id-differenzi fil-kompożizzjoni u l-kwalità tal-prodotti mibjugħa fis-
swieq tal-Lvant u tal-Punent tal-UE1

1. Xi studji kkonfermaw id-differenzi fil-kompożizzjoni u l-kwalità tal-prodotti fis-swieq tal-
Lvant u tal-Punent tal-UE

2. Intwera li ħafna prodotti mibjugħa fi swieq "tal-Lvant" huma ta' kwalità ħafna aktar baxxa 
u jkun fihom ħafna anqas ingredjenti ta' kwalità għolja minn dawk mibjugħa fis-swieq tal-
Punent. Din il-problema taffettwa firxa wiesgħa ta' prodotti – minn ikel u prodotti għall-
indafa personali għal deterġenti u diżinfettanti – li huma ta' kwalità inferjuri meta mqabbla 
ma' prodotti "identiċi" fit-taqsima tal-Punent tas-suq tal-UE.

3. Filwaqt li l-UE hija impenjati f'negozjati mal-Istati Uniti tal-Amerka dwar is-Sħubija 
Trans-Atlantika ta' Kummerċ u ta' Investiment (TTIP), is-suq uniku tagħha għadu 'l 
bogħod milli jkun uniformi.

4. Għaldaqstant, il-Kummissjoni hija mitluba li:

(a) twettaq riċerka tas-suq sabiex ittejjeb il-fehim tagħha tal-iskala tal-inugwaljanza tal-
prodotti u l-kawżi tagħha;

(b) tiġbor u tippubblika data f'dokument pubbliku;

(c) fi sħubija ma' istituzzjonijiet Ewropej għall-ħarsien tal-konsumaturi, tipproponi 
soluzzjonijiet possibbli biex ittemm id-diskriminazzjoni tal-konsumaturi fi Stati 
Membri tal-Lvant.

5. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


